
Assalamualaikum warahmatullahi wabarakatuh,
Salam Sejahtera dan Salam Malaysia MADANI.

SALUTASI SEWAJARNYA

MUKADIMAH

1.Alhamdulillah, pertama sekali marilah kita
bersama-sama memanjatkan puji syukur ke
hadrat llahi kerana dengan limpah dan kurnia-
Nya kita dapat hadir ke Majlis MARA EduTech
Expo.

Hadirin sekalian,

2."The future does not wait for us to be ready; it
rewards those who are prepared, and those
who are bold enough to shape it." Hari ini, di
bawah bumbung MARA EduTech EXPO 2026,
kita tidak hanya berkumpul untuk menyaksikan
pertukaran dokumen.



3.Kita berada di sini untuk merumuskan satu
manifesto baharu bagi landskap pendidikan
dan ekosistem pendidikan negara. Kita sedang
membina sebuah jambatan teguh yang
menghubungkan potensi anak bangsa dengan
realiti industri global serta kita sedang mencipta
satu tittkk perubahan dalam pembangunan
bakat, pengukuhan industri dan masa depan
negara.

4.Dalam mendepani cabaran ekonomi dunia

yang semakin kompleks, MARA kekal dengan
mandat keramatnya yang bukan sekadar
menyediakan pendidikan, tetapi memacu
ekosistem bakat yang kalis masa depan
(future-proof).

SINERGI TVET DAN INDUSTRI

5.Dunia kini sedang beralin daripada ekonomi
berasaskan komoditi kepada ekonomi
berasaskan inovasi dan teknologi tinggi.
Justeru, sinergi antara agensi kerajaan dan
pemain industri bukan lagi satu pilihan, tetapi
satu kemestian strategik (strategic imperative).



6.Majlis hari ini adalah bukti manifestasi tersebut
melalui tiga tonggak utama:

/.Pertama: Pemerkasaan Teknologi dan
Automasi Global. Satu pencapaian yang amat
membanggakan lalah pentauliahan
TVETMARA Balik Pulau sebagai Pusat Latihan
Bertauliah FANUC di Asia.

8.Kerjasama dengan gergasi teknologi seperti
FANUC Mechatronics Malaysia bukan sekadar
tentang mesin, tetapi tentang pemindahan
teknologi, pembangunan silibus, dan
melahirkan pakar automasi yang mampu
bersaing di pentas dunia. Kita mahu anak-anak
Kita menjadi pencipta teknologi, bukan sekadar
pengguna.

9.Kedua: Kelestarian Kebolehpasaran
(Sustainability of Employability). Melalui
pertukaran tujuh (7) MoU dan enam (6) Surat
Hasrat (Lol) hari ini, kita memperluas rangkaian
kolaborasi bukan setakat domestik tetapi juga
antarabangsa merangkumi pelbagai sektor.



10.Daripada sektor tenaga bersama EVE Energy,

11

hinggalah kepada teknologi automasi bersama
FANUC. Malah, kolaborasi antarabangsa
antara Malaysia China Institute bersama
Nanjing University of Industry Technology dan
China-ASEAN Information Harbor membuka
laluan mobiliti global dan artikulasi akademik
yang melangkaui sempadan fizikal.

.Ketiga: Tanggungjawab Sosial dan Mobiliti

Ekonomi. Di MARA, kami percaya bahawa
kemiskinan tidak boleh menjadi penghalang
kepada kecemerlangan.

12.Saya ingin merakamkan setinggi-tinggi

penghargaan kepada Yayasan Sime Darby
atas penajaan bernilai lebih RM7,000 setiap
seorang kepada 31 pelajar B40 Diploma
Teknologi  Automotif Jentera Berat di
TVETMARA Jasin. Inisiatif ini membuktikan
industri juga mempunyai jiwa dalam membina
modal insan negara.



IMPAK DAN PENCAPAIAN

13. Hadirin sekalian, kita juga menghargai
komitmen Panasonic yang menyumbangkan
alatan bernilai RM215 ribu kepada TVETMARA
dan GIATMARA bagi mewujudkan pusat
kecemerlangan dalam teknologi pendingin
udara mengikut standard industri. Inilah yang
kita namakan sebagai konsep Teaching Factory
, di mana institusi pendidikan menjadi cerminan
sebenar keperluan industri.

14. Dengan kerjasama PERKESO melalui inisiatif
seperti MyFuturedJobs, kita memastikan setiap
graduan MARA tidak akan terpinggir dalam
pasaran kerja yang kompetitif. Kita bukan
sekadar melahirkan graduan; kita melahirkan
aset negara.

TRANSFORMASI DAN KOLABORASI

15. Kepada rakan-rakan industry dan agensi, saya
menyeru, mari Kita teruskan momentum ini. Let
us move beyond transactional partnerships to
transformational ones.



10.

Kepada para pelajar dan graduan: Gunakanlah
peluang ini sepenuhnya. Rebutlah teknologi
yang dibawa masuk oleh rakan industri Kita.
The world is your stage, and we are here to
provide you with the script and the tools to
succeed.

PENUTUP

17.

18.

19.

Hadirin yang dihormati, Sebagai Pengerusi
MARA, saya amat yakin bahawa organisasi ini
akan terus menjadi pemangkin utama (catalyst)
dalam merealisasikan aspirasi Malaysia
MADANI. Kita akan terus berinovasi, terus
berkolaborasi, dan terus berbakti.

Akhir kata, saya sekali lagi mengucapkan
terima kasih kepada semua pihak atas
sokongan serta kerjasama yang diberikan
kepada MARA dalam memartabatkan bangsa
dan negara.

Semoga majlis pada hari ini dapat
dimanifestasikan sebagai kesyukuran atas
kejayaan yang telah dilakar dan usaha kita hari
ini menjadi asas kepada kegemilangan masa



depan negara yang lebih makmur, seterusnya
dijadikan pedoman dalam usaha menempa
kejayaan yang lebih cemerlang pada masa
hadapan.

Wabillahi Taufiq Walhidayah, Wassalamualaikum
Warahmatullahi Wabarakatuh

Sekian, terima kasih.



